
Aŭstraliaj Esperantistoj 
Novaĵletero de Ĉiuj Aŭstraliaj Esperantistoj 

RETADRESE  AL ĈIU ESPERANTISTO EN AŬSTRALIO, NOVZELANDO KAJ PETANTOJ 

Redaktoro Roger Springer  Provlegita de Franciska Toubale 
PLENUMITA 11/01/2024  sescentsesdeknaŭa eldono  (unua eldono 26/09/2011) 

Subtenu vian Novaĵleteron
Sendu novaĵojn, leterojn, fotojn, informojn al Roger Springer rogerspringer@tpg.com.au; 

XXxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxXxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxx 

 
Pasintaj „Aŭstraliaj Esperantistoj“ korektitaj atingeblas je la suba adreso 

Ctrl+klaku la veran ligilon)  http://aea.esperanto.org.au/australiaj-esperantistoj/?lang=eo 
Ĉirkaŭ unu semajnon post la ĝenerala elsendo, la korektitaj kopioj estas sendataj al AEA. (Sen #) 

 

Esperanta Retradio  
DONAS BONAN CIRKAU-5 MINUTAN AUSKULTADON 

KAJ LEGADON ĈIUN TAGON 

INFANOJ DEVAS MOVIĜI 
  04a de Januaro 2024   (Roger Springer)         

 

La Manlia Esperanto-Klubo    
La Manlia grupo kunvenas je 10.30 atm ĝis 12ptm la unuan kaj trian 

sabatojn de la monato   Unu taso da klubpagita kafo atendos vin.  Ni 

renkontiĝas ĉe la oceana fronto kontraŭ la Restoracio Bluewater, Suda 

Stejno.   La 4a de Januaro estis la unua sabato.  

Venis Roger, John, Chris kaj Ian      02 9976 6320      Roger Springer 

 

Karaj amikoj aŭstraliaj komenciĝas nova jaro! Ĉion bonan al vi ĉiuj. Kompreneble ni 

esperu ke ni postvivas ŝajne en politike stabila demokrata lando. 

Tamen por pluraj aliaj popoloj de nia bela Tero necesas preĝi, ke ili 

rapide retrovos liberecon por siaj familianoj kun paco kaj sano. 

Sabaton, la 6an de januaro mi certe pensis pri AEA, dezirante agrablan 

kaj sukcesan jarkunvenon.   Amike Jenny Bishop   

La limdato por sendi kontribuaĵon al AE estas mardo en la vespero. Merkredo estas tro malfrua . 
Alternativaj Novaĵoj   https://www.greanvillepost.com/  https://titaniclifeboatacademy.org/  https://globalsouth.co/ 

 Vojaĝo al Esperanto Kongreso 
Mi planis veturi al la Esperanto Kongreso en Ballarat per mia motorbiciklo je merkredo post kiam 
mi finis mian laboron. Sed mi trovis ke mi havis platan pneŭmatikon sur mia malantaŭa rado. Mi 
iris al la butiko kaj aĉetis pakaĵon enhavantan ilojn por ripari la truon. Sed kiam mi serĉis por la 
truo mi trovis ke estis multaj malgrandaj truoj kaj mi ne sciis kiu bezonis riparon. Do mi uzis la 
cilindrojn de kunpremita CO2 por plenblovi la pneŭmatikon. Tiam mi veturigis ĝin al la benzinejo 
kaj metis aeron en la pneŭmatikon. Sed estis tro malfrue por iri al la butiko por aĉeti novan 
pneŭmatikon. Do mi iris hejmen kaj revenis al la butiko por instali novan pneŭmatikon. 
Tiam mi revenis hejmen kaj iris al la benzinejo en Crestmead kaj komencis mian vojaĝon je la dek 
unua horo laŭ la tempo en Melbourne. Tiam mi iris al la ĉefa vojo al Sidnejo. Estis multaj 
motorbicikloj veturante sur tiu vojo kaj la trafiko moviĝis tre malrapide ĝis mi atingis Nerang. Tiam 
mi haltis ĉe Halfway Creek por aĉeti benzinon kaj mi daŭris al Taree kaj refoje plenigis mian ujon 
per benzino. 
Mia lasta haltejo antaŭ ol mi atingis mian fratinon estis kie mi refoje plenigis mian ujon per 
benzino en Wyonga. Mi atingis mian fratinon en la Centra Marbordo je la naŭa kaj duono kaj post 
manĝante rostpanon kaj tomaton mi dormis dum kvar horoj. Post tio je la dua horo matene mi 
rekomencis mian vojaĝon tra Sidnejo kaj aĉetis benzinon kiam mia indikilo montris ke la ujo estis 
duone malplena. 
Kiam mi alproksimiĝis Alymerton je la ĉefa senpaspaga vojo estis ŝildo kiu diris ke estas malglata 
surfaco eĉ kvankam la rapideca limo estis ankoraŭ po cent dek kilometroj hore. Sur la vojo estis 
multaj ŝvelaĵoj aŭ konveksaĵoj kiuj perforte saltigis la motorciklon . Mi devis ege fokusiĝi sur la 
efiko de la saltoj kaj forgesis rigardi mian poŝtelefonon tenitan en la tenilo tiel ke mi povis vidi la 
mapon. Do kune kun la vento la saltado faligis la poŝtelefonon sur la vojon. Mi tuj haltis kaj kuris 
al mia poŝtelefono sed mi trovis ke ĝia angulo estis frakasita kaj la ekrano estis malbone rompita. 
Do kion mi faru? Mi havas alian poŝtelefonon sen sim-karto. Mi memoris ke ĝi havis navigilon kiu 
malbone funkciis. Do mi funkciigis tiun kaj rekomencis mian vojaĝon. Tiam post iomete da tempo 
mi aŭdis la rompitan poŝtelefonon diri kiom da kilometroj estis antaŭ la venonta stratangulo. Mi 
memoris ke mi devis turni for de ĉi tiu vojo proksimume unu horon antaŭ mia celo ĉe mia fratino 
en Woodend. 
Kiam tiu tempo proksimiĝis mi atente rigardis la navigilon sed eĉ tiam mi vidis la stratangulon 
rapide preterpasante min. Mi haltis sed estis longa distanco por iri malantaŭen kaj mi rimarkis ke 
la navigilo indikis alian vojon. Alvenante al la indikita stratangulo mi refoje preterpasis ĝin. Do mi 
tuj haltis kaj decidis riski returni mian motorbiciklon eĉ laŭ la malĝusta direkto. La navigilo direktis 
min for de la ĉefa vojo por ioma distanco sed tiam reen al la ĉefa vojo. 
Do mi rigardis la ekranon kaj mia fingro glitis trans ĝi kaj mi vidis kie ĝi montris la venontan turnon 
for de la ĉefa vojo kaj mi malrapide iris kaj finfine mi estis preta turni ĉe la ĝusta loko. Nun mi 
komencis lerni kiel plej bone uzi la navigilon kaj mi alvenis ĉe mia fratino iomete post la unua horo 
posttagmeze. 
Mi trovis ke mi havis doloran kolon, ŝultrojn, kaj sidvangojn. Post manĝo kaj ripozo mi 
daŭrigis mian vojaĝon al la Kongreso en Ballarat. Mi vidis Sandor apud aŭtomobilo kiu 
estis en la loko por la aŭtomobiloj. Post nokto da bona dormo mi resaniĝis. Kaj mi 
ĝuis la Kongreson, ekzercis min pri la lecionoj kaj aŭskultis la bonajn prelegojn. 

Sendita de Vere Williams kiu loĝas en Brisbano.                  Vere Williams 

La somerkursaro en Ballarat jam komenciĝis.  
Estas bedaŭro ke la vetero estas aĉa kaj la nombro de ĉeestantoj ne tro alta: ĉirkaŭ tridek 

homoj . Tamen la etoso estas vigla kaj ĝoja . Estas plezuro vidi junajn vizaĝojn . La du 

instruistoj Orlando Raola kaj Hoan Tran gaje laborigas la lernantojn . Dank’al zoom pluaj 

esperantistoj el diversaj landoj aldoniĝas al la ĉeestantaro dum la prelegoj .   

    Franciska Toubale  

Sendis Kam Lee Esperanto Kongreso en Ballarat 7a jan 2024 

Kara Roger Springer 

kara Nicole Else 

mi dankas pro la informo pri la kinematografaĵo "via 

Nomo", 君の名は。(Kimi no Na wa), kiu aperis en 

AE 667, la lasta en 2023 kaj kvara = lasta paĝo. Mi 

skribas al Roger kun peto refoje aperigi la 

desegnaĵon pli grande, ĉar temas ne pri dokumenta 

sed pri trukfilmo desegnita, ne veraj personoj eĉ ne 

aktoroj de karno kaj sango. Kaj anstataŭ la laŭdinda 

sed longa indiko de la URL por la filmo ĉe AE 667, 

oni povus ŝpari per indiko en venonta AE de la URL 

de la Esperaĵo-retejo:   

https://esperaĵo.net/filmoj/via-nomo/    Ne timu; 

ankaŭ   <<https://esperajxo.net/filmoj/via-nomo/ 

kun postmetita ikso>> kondukis min sekure al la 

ĝusta loko.  

Tie, 2 1/2 ekranopaĝojn pli malsupre, jen vi povas 

puŝi la sagon por spekti interesan por ĉiuj aĝoj 

filmon, kiu daŭras horon kaj tri kvaronojn - instaliĝu 

komforte antaŭ plej granda komputilekrano, kiun vi havas - lankovrilon nur bezonas ekzemple 

miaj samlandanoj en vintro, dum vialande agrable someras.  

Jen avantaĝo ke ni estas esperantlingvanoj: en 2016, la filmo alvenis jam en kinejojn en pluraj 

landoj kaj la rigardantoj pagis enirprezon. Dank' al ESPERAĴO, ni ĝuas ĝin senpage. La 

Esperante dublita kaj subtekstigita versio pretiĝis je 2023-12-18, tri tagojn post Zamenhoftago.   

Ueli Haenni, Svislando.  

3ZZZ En la elsendo de la 8a de januaro 2024 troviĝas informoj rilataj al la 

klimatŝanĝo kaj la sekvoj por ni teranoj , konsiloj por plibonigi sian sanon , raporto 

pri la nuklea katastrofo en Japanujo koncerne  la infanojn kaj ankaŭ anonco ke estas 

serĉata orposedanto.      Franciska Toubale    

 

 

https://esperaĵo.net/filmoj/via-nomo/
https://esperajxo.net/filmoj/via-nomo/%20kun%20postmetita%20ikso
https://esperajxo.net/filmoj/via-nomo/%20kun%20postmetita%20ikso

